
Frand Davidsen
Kjak síða 19

Nú 
sansar at 
hjá Vest­
ergaard

Helgi Abrahamsen
Kjak síða 22

Leita 
við lykt 
eftir trup­
ulleikum

Orrustan í Sandoynni leygardagin, 
tá ein føroyingar – eftir tí sum hig­
artil er komið fram – leyp á ein 
sakleysan mann frá Sea Shepherd, 
er ein pínlig hending, sum ikki átti 
at farið fram.

Tað er sjálvandi ongantíð í lagi, 
at fólk taka lógina í egnar hendur. 
Vit kunnu halda hesi fólkini vera 
bæði irriterandi, tápulig og provo­
kerandi, men tað er ongantíð í lagi 
at leggja hond á fólk, tí tann mynd­
ugleika hevur bara løgreglarn, sum 
eisini sigur seg vera føra fyri at gera 
tað, sum gerast skal.

Men ein slík hending, sum tann 
í Sandoynni, har ein føroyingur 
leggur á eitt av fólkunum frá Sea 

Shepherd, kemur kanska ikki av 
ongum. 

Um Sandoyingar eru meira plág­
aðar av hesum óynkstu gestum, 
enn onnur í Føroyum, skal vera 
ósagt. Men serliga nógv hevur ver­
ið at hoyrt úr Sandoynni, har borg­
arstjórar og aðrir bygdarráðslimir 
hava verið frammi í fjølmiðlunum 
og verið sera hvassorðaðir.

Borgstjórin á Sandi, sum eisini 
er løgtingsmaður, hevur alment 
boðað frá, at hesi fólk ikki eru væl­
komin at nýta almennu vesini í 
kommununi, tí tey stjala so illa wc 
pappír. Tað ljóðar sum ein heldur 
ullint undanførsla, sum kanska er 
framprovokerað av onkrum øðr­

um – ella sum skal framprovokera 
okkurt annað. Skilagott ljóðar tað í 
øllum førum ikki. Og lógligt er tað 
valla heldur. Hevur borgarstjórin 
á Sandi biðið lógarinnar arm taka 
sær av málinum? Ella hevur hann 
eisini tikið lógina í egnar hendur?

Sum skilst er løgreglan í Føroy­
um sera væl mannað. Hóast eingir 
upplýsingar eru komnir fram al­
ment um, hvussu stórt froskmann­
alið og løgreglulið er í Føroyum, so 
er greitt, at løgreglan er sera væl 
mannað og sera væl fyrireikað, um 
ein orrusta skuldi tikið seg upp. Her 
síggjast bæði fremmandi politibilar 
og bátar. Og verjuskipið sæst dag­
liga liggja millum oyggjarnar.

Vit eiga staðiliga at vísa á okkara 
rættindi, sum hesi fremmandu fólk 
eru komin higar at hótta. Men tað 
skal sjálvandi gerast við orðum og 

ikki við harðskapi.
Vit eiga eisini at krevja okkara 

fólkavaldu politikarum, at teir eisi­
sini vanda sær um orðini. Og í hes­
um aktella døminum av Sandi at 
teir eisini vanda sær um gerðirnar. 
Tí slíkar útsagnir frá fólkavaldum 
fólkum hava ávirkan á tey, sum ikki 
hugsa klárt.

So vælsignaðu menn sláið kalt 
vatn í blóðið!

Sláið kalt vatn í blóðið

Mikudagin seldi 
Føroya Bjór 12 
ferðir so nógv øl í 
íslendsku rúsuni 
sum ein vanlig­
an mikudag. Or­
søkin er alt rumb­
lið eftir hóttanina 
um rættarsókn frá 
íslendska bryggj­
arínum, Egils

Ongantíð áður hevur Føro­
ya Bjór fingið so góða um­
røðu í Íslandi, sum seinastu 
vikuna. Tað hevur rættiliga 
vakt ans, at annað av stóru 
bryggjaríunum í Íslandi, Eg­
ils, hevur hótt Føroya Bjór 
við rættarsókn, tí íslendska 
bryggjaríið metir seg at hava 
einkarrætt til ølnavnið »Gull« 
í Íslandi.

Tí kravdi Egils fríggjadagin 
í síðstu viku, at Føroya Bjór 
tók gullølið av hillinum í rús­
ini í Íslandi, at tey góvust við 
marknaðarføring av ølinum 
í Íslandi, og at tey steðgaðu 
innflutningi av gull-ølinum 
til Íslandi.

Men íslendingar hava ikki 
tikið væl ímóti hóttanini frá 
íslendska bryggjaranum 
mótvegis føroyska frænda­

num. Tey, sum hava viðmerkt 
greinarnar, sum íslendsku 
bløðini hava havt á netinum, 
eru alt annað enn fegin um 
íslendska brøðralagið hjá 
Egils. Fleiri siga, at føroyska 
ølið smakkar nógv betri, enn 
gullið hjá Egils, sum fær nógv 
niðrandi orð á vegnum fyri 
»atsóknina« móti lítla før­
oyska frændanum.

Hóast stjórin í Egils roynir 
at káva útyvir harðrenda 
brævið til Føroya Bjór og 
sigur, at hann bara vil hitta 
Einar Waag til eitt prát um 
málið, so er harðrenda kravið 
tað einasta, sum Føroya Bjór-
stjórin í Klaksvík hevur frætt 
frá frændunum í Íslandi.

Men ølið hjá Føroya Bjór 
er ikki tikið av hillunum í rús­
uni í Íslandi, ÁTVR. Tvørturí­
móti hevur Føroya Bjór sent 
nógv meira øl til Íslands.

– Føroya Bjór Gull er nær 
um útselt í Íslandi aftan á alt 
hetta rumblið við Egils, sigur 
Sophus Dal-Christiansen, 
marknaðarleiðari hjá Føroya 
Bjór, sum fegnast um, at um­
talan hevur verið so positiv 
fyri føroyska bryggjaríið.

– Vit máttu senda tríggjar 
ferðir so nógv øl yvir til Ís­
lands fríggjadagin – sølan 
mikudagin eksploderaði. Vit 
seldu 1.200 prosent meira, 
enn ein vanligan mikudag, 
sigur hann.

Tólvfaldaði søluna av gulli

Landsstýrismaðurin í ment­
amálum setti saman við 
borgarstjóranum í Reykjavík 
Mentanarnáttina í Reykjavík

Stóra árliga mentanar­
náttin  í Reykjavík er í dag, 
23. august og hesaferð var 
tað Bjørn Kalsø, landsstýr­
ismaður, sum setti  tiltakið, 
saman við borgarstjóranum 
í Reykjavík Degi B. Eggerts­
syni.

Hetta var samstundis upp­
lating av framsýningini ”Flyti­
fuglar” hjá Tróndi Patursson í 
glæsiliga mentanarhúsinum 
Hørpu í Reykjavík. 

Bjørn Kalsø, landsstýris­
maður, nam við sambandið 
millum ljósið, listina og 
vísindina, tá hann samanbar, 
hvussu listamaðurin Tróndur 
Patursson og vísindamaður­
in Niels R. Finsen, hvør á sín 
hátt hava brúkt ljósið í sínum 
lívsverkum. 

Eftir setanina varð far­

ið upp á gólv við Fugla­
kvæðnum, sum limir í Sláið 
Ring stóðu fyri, saman við 
føroyingum í Íslandi. Før­
oyski tónleikabólkurin Orka 
setti sín dám á dansin við at 
flætta eina nýtulking inn í 
sjálva framførsluna. 

Føroyska Greta Svabo 
Bech var eisini á skránni í 
Hørpu.

Skipað var fyri føroyskum 
mentanartiltaki í  føroysku 
sendistovuni í Reykjavík, har 
føroysk list varð sýnd fram 
og Martin Joensen spældi. 
Borgarstjórin í Tórshavn, 
Heðin Mortesen setti hetta 
tiltakið, sum var væl vitjað av 
føroyingum og føroyavinum.

Mentanarnáttin byrjaði 
longu í morgun við Reykja­
víkar marathon, har fleiri 
føroyingar runnu við saman 
við luttakarum frá yvir 60 
londum. Bjørn Kalsø, lands­
stýrismaður, tók eisini lut.

Kalsø setti mentan­
arnátt í Reykjavík

Tey fólkavaldu eiga at ganga 
á odda og mæla til skynsemi


